
Appell Inferjuri Numru 117/2018 LM

Emmanuel Vella bin-numru tal-karta tal-identita 859153(M)
(“l-appellat”)

vs.

Bank of Valletta p.l.c. (C 2833)

(“is-socjeta appellanta”)

II-Qorti,
Preliminari

1. Dan huwa appell maghmul mis-socjeta intimata Bank of Valletta p.l.c.
[minn issa ’| quddiem “is-soc¢jeta appellanta”] mid-decizjoni moghtija fit-12 ta’
Settembru, 2018, fil-kaz numru 368/2016 u bl-okkju premess [minn issa ’I

guddiem “id-decizjoni appellata”], mill-Arbitru Ghas-Servizzi Finanzjarji [minn

issa 'l quddiem “I-Arbitru”], |li permezz taghha ddecieda dwar l-ilment tar-
rikorrent Emmanuel Vella (K.I. numru 859153M) [minn issa ‘| quddiem “I-
appellat”] billi ai termini tal-paragrafu (iv) tas-subinciz 26(3)(¢) tal-Kap. 555 tal-
Ligijiet ta’ Malta ordna lis-socjeta appellanta sabiex thallas lill-appellat is-
somma ta’ €10,098.61 (ghaxart elef tmienja u disghin Euro u wiehed u sittin
centezmu), bl-imghaxijiet legali mid-data li fiha I-appellat ipprezenta I-ilment

tieghu quddiemu, sad-data tal-pagament effettiv u bl-ispejjez kontra taghha.

Fatti

2. [I-fatti ta’ dan il-kaz huma kwazi kollha identi¢i ghal dak tal-appell deciz
minn din il-Qorti, kif diversament preseduta, fis-16 ta’ Dicembru, 2019, fl-
ismijiet Finco Treasury Management Limited ghall-kont u benefi¢¢ju tal-
Provinc¢jal Maltija tal-Agostinjani et vs. La Valette Funds SICAV p.l.c. et
(Appell numru 23/2018).

3. Ghandu jinghad li fil-kaz odjern l-appellat kien accetta l-offerta tas-
so¢jeta appellanta fit-30 ta’ Gunju, 2011, skont kif jirrizulta mill-kopja tal-Form
of Acceptance and Transfer esebita a fol. 62 tal-atti, sabiex b’hekk huwa kien
intitolat ghall-hlas tas-somma ta’ €28,600.22 (tmienja u ghoxrin elf sitt mija u
tnejn u ghoxrin ¢entezmu). Dan filwaqgt li huwa nghata net income minn
dividend payments fis-somma ta’ €2,301.37 (elfejn tliet mija u wiehed Euro u
sebgha u tletin ¢entezmu) wara li huwa kien investa fil-fond maghruf bhala La
Vallette Multi Manager Property Fund [minn issa ‘| quddiem “LVMMPF”] (a)
€10,298.00 (ghaxart elef mitejn tmienja u disghin Euro) skont il-kopja tal-
Contract Note a fol. 6 tal-atti; (b) €7,393.92 (sebat elef tliet mija tlieta u

disghin Euro u tnejn u disghin ¢entezmi) skont il-kopja tal-Contract Note a fol.
7 tal-atti; u (¢) €22,310.00 (tnejn u ghoxrin elf tliet mija u ghaxar Euro) skont il-

kopja tal-Contract Note a fol. 8 tal-atti.

Mertu

4, L-appellat intavola proceduri quddiem [-Arbitru fil-15 ta’ Lulju, 2016,
kontra s-soc¢jeta appellanta permezz tal-prezentata ta’ ilment fejn iddikjara li
huwa kien gie megjus mis-socjeta appellanta bhala experienced investor
filwagt li huwa ma kienx tali. Ghalhekk huwa kien qed jippretendi li I-
imsemmija socjeta appellanta tirrifondi I-flus kollha li huwa kien hallas, u dan

flimkien mal-imghax.

5. Is-so¢jeta appellanta wiegbet ghall-ilment billi eccepiet is-segwenti:
preliminarjament (a) I-Arbitru ma kellux il-kompetenza skont il-ligi sabiex jiehu
decizjoni fir-rigward tal-kuntratt ta’ transazzjoni bejn il-partijiet; (b) I-Arbitru
ma kellux jiehu konjizzjoni tal-ilment ai termini tal-para. (¢) tas-subartikolu
21(2) tal-Kap. 555 tal-Ligijiet ta’ Malta peress li kienet sehhet transazzjoni; (¢)
[-Arbitru ma setax jiehu konjizzjoni tal-kaz stante |li huwa kellu s-setgha li
jittratta biss ilmenti mressga minn “klijenti eligibbli”; (d) hi ma kinitx il-
legittimu kontradittur; (e) l-appellat kien biegh u ttrasferixxa d-drittijiet kollha
tieghu, anki dawk litigjuzi, lis-socjeta appellanta; (f) il-preskrizzjoni a tenur tal-
artikolu 1222 u tal-artikolu 2153 tal-Kap. 16 tal-Ligijiet ta’ Malta; (g) l-appellat
kien gie megjus li jikkwalifika bhala experienced investor skont rapport imhejji
minn Marccus Partners and Mazars Group; (g) hija ma kienet bl-ebda mod
responsabbli ghall-hlas ta’ danni jew xort’ohra lill-appellat ghal xi agir

allegatament illegali da parti taghha; (h) l-ispejjez tal-proc¢edura kellhom

jithallsu mill-appellat.

Is-Decizjoni Appellata

6.

L-Arbitru wasal ghad-decizjoni appellata wara li ghamel is-segwenti

konsiderazzjonijiet rilevanti ghall-appell odjern:

“Ecécezzjonijiet Preliminari
Eééezzjonijiet dwar Gurisdizzjoni

ll-provditur tas-servizz qajjem tlett eccezzjonijiet dwar il-kompetenza fis-sens li |-
Arbitru m’ghandux jisma’ dan il-kaz ghaliex m’ghandux il-kompetenza taht il-ligi li
jiddeciedi dwar kuntratt ta’ transazzjoni bejn il-partijiet li saret res judicata liema
kwistjoni tista’ titqajjem biss quddiem il-Prim’Awla tal-Qorti Civili b’mod esklussiv; li
ghalhekk I-ilment huwa wiehed frivolu u vessatorju ai termini tal-Artikolu 21(2)(c)
tal-Kap. 555 u li fil-konfront tal- BOV l-ilmentatur mhux ‘klijent eligibbli’.

L-Arbitru ser jittratta dawn |-eccezzjonijiet dwar kompetenza flimkien.

L-Arbitru ghas-Servizzi Finanzjarji gie mwaqqaf permezz tal-Att XVI tal-2016 (Kap.
555 tal-Ligijiet ta’ Malta) li stabbilixxa |-kompetenza tieghu. Ghalhekk, il-
kompetenza tal-Arbitru ma tiddependix fuq ir-rieda jew ix-xewqa tal-partijiet jew il-
materja li dwarha jigi mitlub jiddeciedi, izda hija stabbilita fuq kriterji oggettivi li I-
legizlatur deherlu li ghandu jistabbilixxi.

Skont il-Kap. 555 tal-Ligijiet ta’ Malta, (fn. 22 Art. 21(1)(b) tal-Kap. 555) I-Arbitru
ghandu I-kompetenza li ‘jisma’ Imenti skont il-funzjonijiet tieghu taht I-Artikolu 19
(1) fir-rigward tal-imgiba ta’ provditur tas-servizzi finanzjarji.” M’hemm I-ebda
kwalifika dwar il-materja tal-ilment u I-Arbitru jista’ jisma’ kwalunkwe ilment
imressaq minn klijent eligibbli kontra provditur tas-servizzi finanzjarji dejjem fil-limiti
tal-istess Att.

Dan huwa imsahhah minn dak li hemm provdut fl-Artikolu 19 (1) fejn il-funzjoni
primarja tal-Arbitru hija deskritta bhala dik li ‘jittratta Imenti mressqa minn klijenti

eligibbli.” L-istess, m’hemm [l-ebda limitazzjoni xi jkun I-ilment imressaq sakemm
jaqa’ fil-parametri tal-istess Kap. 555.

Ghalhekk, it-test tal-kompetenza huwa li min iressaq I-ilment irid ikun ‘klijent
eligibbli” u kontra min jitressaq I-ilment irid ikun ‘provditur tas-servizzi finanzjarji’
skont id-definizzjoni tal-Kap. 555.

‘Klijent eligibbli’ huwa definit bhala: ‘klijent li jkun konsumatur ta’ provditur tas-
servizzi finanzjarji, jew li lilu I-provditur tas-servizzi finanzjarji jkun offra li jipprovdi xi
servizz finanzjarju, jew li talab il-provdiment ta’ xi servizz finanzjarju minn provditur
tas-servizzi finanzjarji.” (fn. 23 Kap. 555, Art.2) L-istess Artikolu jipprovdi li “klijent”
ghandu jinkludi, persuna fizika, inkluzi s-successuri taghha fit-titolu jew
mikrointrapriza.’

Il-ligi tistabbilixxi wkoll min hu provditur tas-servizzi finanzjarji:

“provditur tas-servizzi finanzjarji” tfisser provditur tas-servizzi finanzjarji li jkun jew
li jkun gie licenzjat jew awtorizzat xort’ohra mill-Awtorita ghas-Servizzi Finanzjarji ta’
Malta skont I-Att dwar |-Awtorita ghas-Servizzi Finanzjarji ta’ Malta jew kull ligi ohra
tas-servizzi finanzjarji, inkluz izda mhux limitat ghal servizzi ta’ investiment,
ibbankjar, istituzzjonijiet finanzjarji, karti ta’ kreditu, pensjonijiet u assigurazzjoni...”
(fn. 24 1bid.)

L-ilmentaturi odjerni huma klijenti eligibbli filwaqt li I-provdituri tas-servizz huwa
provdituri tas-servizz skont id-definizzjoni tal-Kap. 555 fuq citat.

Ghalhekk, il-kompetenza tal-Arbitru tiskatta hekk kif jigu sodisfatti dawn ir-rekwiziti
tal-ligi u, galadarba tiskatta din il-kompetenza, I-Arbitru mhuwiex ristrett biex jisma’
ilment, tkun xi tkun il-materja u I-kwalita tieghu, basta jkun marbut ma’ xi servizz fil-
gasam tas-servizzi finanzjarji u moghti minn provditur ta’ servizz li jaga’ taht id-
definizzjoni tal-ligi.

ll-legizlatur bl-ebda mod ma illimita |-kompetenza tal-Arbitru hlief ghal dak li
jipprovdi l-istess Att. Perezempju, I-Arbitru jista’ jisma’ kazi li jmorru lura sal-1 ta’
Mejju 2004, (u mhux aktar), u ‘jista’ jaghti rimedju pekunjarju ghal kull ilment sa
massimu ta’ €250,000.”

Li kieku I-legiZlatur ried jillimita I-kompetenza tal-Arbitru, fic-Cirkostanzi li ged jghid
I-provditur tas-servizz, allura kieku kien jaghmel hekk, imma dan il-legizlatur
m’ghamlux.

Ghalhekk I-Arbitru qed jichad l-eccezzjonijiet dwar kompetenza u, galadarba gie
deciz li I-ilmentatur huwa klijent eligibbli u jista’ iressaq l-ilment, allura, m’hemm
xejn frivolu u vessatorju fl-ilment tieghu u ser jikkunsidrah.

Issa I-Arbitru ser jittratta dak li qal I-provditur tas-servizzi finanzjarji li ged isostni li I-
kaz huwa wiehed maghluq ghaliex sehhet transazzjoni bejn il-partijiet liema
transazzjoni ghandha l-effett ta’ res judicata bejn il-partijiet.

U, in sostenn ta’ dan, il-provditur tas-servizz jaghmel referenza ghal dak li jipprovdi
I-Kodi¢i Civili.

M’hemm I-ebda dubju li I-provdituri tas-servizz kienu qed joffru, (taht xi kwalita jew
ohra), servizz fil-qasam tas-servizzi finanzjarji. Il-provditur tas-servizz mhuwiex
kumpannija ordinarja li dahlet f'xi kuntratt sempli¢ci ma’ kontraent iehor, imma I-
provditur tas-servizz huwa kumpannija li tahdem fil-qasam tas-servizzi finanzjarji u
huwa soggett ghal skrutinju akbar, anke minn regoli ad hoc, Ii japplikaw f'dak il-
gasam, dejjem biex jigi protett I-investitur.

Dan gie enfasizzat mill-MFSA fir-rapport taghha tat-22 ta’ Gunju 2012, (fn. 25
Report on the MFSA investigation into the sales practices by Bank of Valletta p.l.c.
of the La Valette Multi-Manager Property Fund), fejn ghamlitha cara li I-BOV kien
suggett ghall-guidelines applikabbli gabel I-2007 u I-Investment Services Rules minn
Novembru 2007.

M’hemm I-ebda dubju lanqgas li s-servizz jikkostitwixxi kuntratt bejn konsumatur u
kummercjant u, ghalhekk, japplikaw ghal din ir-relazzjoni guridika kemm ligijiet,
regoli u regolamenti prattici u professjonali stabbiliti u linji gwida minn awtoritajiet
supervizjonali nazzjonali u tal-Unjoni Ewropea, u anke ligijiet u Direttivi (fn. 26 Kap.
555, Art 19(3)(c)) li saru biex jaghtu protezzjoni lill-konsumatur.

Din ir-relazzjoni guridika li nholgot bejn I-ilmentatur u I-provditur tas-servizz m’hijiex
wahda regolata esklussivament mill-Kodici Civili u fejn si tratta relazzjoni bejn
konsumatur u kummercjant, japplikaw il-provedimenti tal-Kap. 378 tal-Ligijiet ta’
Malta, u f'din ir-relazzjoni meta jintuzaw espressjonijiet mhux gusti, il-provedimenti
tal-Kap. 378 jipprevalu fugq il-Kodici Civili u I-Kodic¢i tal-Kummer¢. (fn. 27 Kap. 378,
Art. 47(B))

L-Arbitru dahal fil-fond fuq din il-kwistjoni fil-Kaz Nru. 028/2016 deciz minnu fit-23
ta’ Frar 2018, (fn. 28 Dan il-kaz jinsab fug il-link:
https://financialarbiter.org.mt.en/AboutUs/Documents/Decisions/2018/KAZ%20028
-2016%20-%20CAE%20vs%20Bank%200f%20Valletta% 20p.l.c.%20et.pdf) u semma
r-ragunijiet ghalfejn ma sehhetx transazzjoni bejn il-provditur tas-servizz u |-

konsumatur.

L-Arbitru spjega li anke skont decizjonijiet tal-Qorti tal-Appell, il-kuncett tal-pacta
sunt servanda f'dawn il-kazi fejn si tratta kuntratt bejn konsumatur u kummercjant

kellu I-limitazzjonijiet tieghu. Spjega wkoll kif I-Offerta u I-kuntratt ta’ Accettazzjoni
saru f’cirkustanzi fejn il-konsumatur ma kellux wisq ghazla hlief li jaccetta din I-
Offerta; u Il-klawsoli tal-Offerta fil-bidu taghha u I-klawsoli 2.9 u 3(a) tal-istess
Offerta, kif ukoll kull fejin hemm li I-ilmentaturi kienu qed icedu d-drittijiet litigjuzi
taghhom, jew li b’xi mod kienu ged icedu kwalunkwe drittijiet li kellhom, ghandhom
jitgiesu klawsoli ingusti u pprojbiti u jitqgiesu dagslikieku gatt ma ddahhlu.

Galadarba dawn il-klawsoli tgiesu li m’ghandhom I-ebda effett, ghalhekk jitgies li
ma sehhet l-ebda transazzjoni bejn |-ilmentatur u I-provditur tas-servizz li teskludi
lill-Arbitru milli jindaga I-mertu tal-kaz.

Peress li I-Arbitru dahal fil-fond fuqg din il-kwistjoni, a skans ta’ repetizzjoni u sabiex
jittratta I-ilment kemm jista’ jkun b’mod ‘ekonomiku u mhaffef’, (fn. 29 Kap. 555,
Art 19(3)(d)) qgieghed jaghmel referenza ghal dak li gie deciz minnu fil-Kaz Nru.
028/2016 fit-23 ta’ Frar 2018, (fn. 30 Dan il-kaz jista’ jinsab fuq il-link:
https://financialarbiter.org.mt.en/AboutUs/Documents/Decisions/2018/KAZ%20028
-2016%20-%20CAE%20vs%20Bank%200f%20Valletta% 20p.l.c.%20et.pdf) u r-
ragunijiet u I-motivazzjoni li ta f'dak il-kaz f’dan ir-rigward, ghandhom jghoddu

wkoll ghal dan il-kaz.

Irid jinghad ukoll li I-MFSA qatt ma qieset li ghax il-klijenti kienu iffirmaw I-Offerta u
I-Accettazzjoni dan kien jammonta ghal transazzjoni finali.

Ghall-MFSA, I-Offerta ma kinitx tikkonkludi I-kaz, kif kienet I-intenzjoni tal-BOV li
min jehodha kien ikun qed icedi kwalunkwe dritt legali kontra I-BOV. Fil-fatt,
permezz ta’ Direttiva tat-28 ta’ Gunju, 2011, (fn. 31 MFSA MR 11/2011) I-MFSA
obbligat lill-Bank biex jizgura illi I-aééettazzjoni ta’ din I-Offerta kellha tkun
minghajr pregudizzju ghal kwalunkwe dritt li whud mill-investituri kellhom ghal
kumpens jew, addirittura, jergghu jitpoggew fil-qaghda finanzjarja taghhom
gabel ma nvestew fil-Property Fund.

F’ittra li I-MFSA kitbet lill-BOV fl-1 ta’ Gunju 2012, (fn. 32 Fl-atti tal-Appell
quddiem il-Financial Services Tribunal fl-ismijiet: Bank of Valletta p.l.c. vs Malta
Financial Services Authority: ittra ffirmata mid-Director General tal-MFSA lic-
Chairman tal-Bank of Valletta p.l.c. Dan I-appell ma kienx tkompla mill-BOV) I-
MFSA ukoll ma qgiesetx il-kaz maghluqg bl-accettazzjoni tal-Offerta tant li nfurmat
lill-Bank li kienet ser tappunta kumpannija professjonali u indipendenti biex
tirrevedi I-files ta’ klijenti li setghu ma kinux ‘experienced investors’.

Fil-fatt, ghal dan il-ghan, I-MFSA appuntat lil Mazars biex min ma kienx ‘experienced
investor’ kellu jinghata kumpens, haga li de facto giet accettata mill-BOV.

Ghaldagstant, ghar-ragunijiet kollha moghtija aktar ’il fug, I-Arbitru jiddeciedi li ma
kinitx sehhet transazzjoni finali u qed jichad l-eccezzjonijiet dwar kompetenza; u,
galadarba gie deciz li I-ilmentatur huwa klijent eligibbli u jista’ jressaq I-ilment,
allura m’hemm xejn frivolu u vessatorju fl-ilment tieghu u ser jikkunsidrah.”

L-Appell

7. Is-socjeta appellanta pprezentat ir-rikors tal-appell taghha fit-2 ta’
Ottubru, 2018, fejn talbet lil din il-Qorti sabiex thassar u tirrevoka d-decizjoni
appellata, filwaqt li tilga’ [-eccezzjonijiet taghha, jew liema minnhom, u tichad
it-talbiet kollha tal-ilmentatur bl-ispejjez tal-appell odjern u dawk tal-proceduri
arbitrali kontrih. Is-so¢jeta appellanta tghid li thoss ruhha aggravata bid-
decizjoni appellata ghaliex: (1) I-Arbitru kompletament skarta jew ma tax kaz
ta’ numru ta’ eccezzjonijiet u sottomissjonijiet tas-socjeta appellanta; (2) I-
Arbitru ma kellu |-ebda kompetenza jiddeciedi I-ilment; (3) I-Arbitru ghamel
apprezzament zbaljat tal-ligi meta ddecieda, jekk iddecieda, li I-ilment ma
kienx frivolu u vessatorju skont il-para. (¢) tas-subartikolu 21(2) tal-Kap. 555;
(4) I-Arbitru ghamel ukoll apprezzament hazin tal-ligi u tal-fatti meta ddecieda
li jichad l-e¢cezzjonijiet tal-preskrizzjoni ai termini tal-artikolu 1222 u tal-
artikolu 2153 tal-Kap. 16; (5) I-Arbitru ghamel apprezzament hazin tal-fatti u
tal-ligi meta warrab il-klawsoli kompromissorji mill-kuntratt ta’ transazzjoni,
izda fl-istess hin zamm il-kuntratt fis-sehh; (6) |I-Arbitru ghamel apprezzament
hazin tal-fatti u tal-ligi meta kkunsidra jekk l-appellat kienx investitur

b’esperjenza; (7) I-Arbitru ghamel I-izbalji fil-kalkoli tal-kumpens.

8. Permezz tad-digriet taghha tat-3 ta’ Lulju, 2020, din il-Qorti fid-dawl ta’
dak li jipprovdi ghalih il-para. (e) tas-subartikolu 19(3) tal-Kap. 555, irrevokat

contrario imperio d-digriet taghha, kif diversament preseduta, tas-26 ta’
Ottubru, 2018, u ordnat I-isfilz tan-nota li kienet giet ipprezentata mis-socjeta
appellanta fit-18 ta’ Ottubru, 2019, filwaqt li skartat I|-eccezzjoni ta’

preskrizzjoni eccepita minnha a tenur tal-para. (f) tal-artikolu 2156 tal-Kap. 16.

9. L-appellat wiegeb fid-29 ta’ Ottubru, 2018, fejn talab lil din il-Qorti
sabiex tichad l-appell interpost mis-socjeta appellanta, filwaqt li tikkonferma
d-decizjoni appellata fl-intier taghha, bl-ispejjez taz-zewg istanzi kontra l-istess

socjeta appellanta.

Konsiderazzjonijiet ta’ din il-Qorti

10. Sabiex il-Qorti tevita li tirrepeti dak kollu li diga ntqal fis-sentenza tal-
appell taghha tas-16 ta’ Dicembru, 2019, fl-ismijiet Finco Treasury
Management Limited ghall-kont u beneficcju tal-Provincjal Maltija tal-
Agostinjani et vs. La Valette Funds SICAV p.l.c. et (Appell numru 23/2018) u li
ghaliha ghamlet riferiment aktar ’il fug f'din is-sentenza, tiddikjara li I-
konsiderazzjonijiet kollha |i ghamlet f'dik is-sentenza japplikaw mutatis
mutandis ghal dan l-appell u li m’ghandhiex x’izzid ma’ dak li ntqal fl-

imsemmija sentenza.

Decide

Ghaldagstant, ghall-istess ragunijiet li nghataw fis-sentenza moghtija fis-16
ta’ Dicembru, 2019, minn din il-Qorti, kif diversament ippreseduta, fl-ismijiet

Finco Treasury Management Limited ghall-kont u benefic¢ju tal-Provingjal

Maltija tal-Agostinjani et vs. La Valette Funds SICAV p.l.c. et (Appell numru
23/2018), tilga’ l-appell u thassar id-decizjoni tal-Arbitru tat-12 ta’
Settembru, 2018, filwaqt li tichad I-ilment tal-appellat bl-ispejjez tal-

procedura arbitrali u dawk tal-appell odjern kontra tieghu.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

